«Комиавиатранс» акционер котырлӧн
пассажиръясӧс да багаж нуан правилӧяс
Багаж – тайӧ лэбӧдӧм йылысь сёрнитчӧм серти перевозчикӧн нуан пассажирлӧн туйкӧлуй (сы лыдын кипом кӧлуй) 
Быд пассажирлы позьӧ нуны багажсӧ мынтысьтӧг татшӧм нормаяс серти:

 20 килограммысь абу сьӧкыдджыкӧс – Embraer-145 самолётын;

10 килограммысь абу сьӧкыдджыкӧс – Л-410 самолётын;
Регистрируйтан багаж 1 месталӧн кузьтаыс, пасьтаыс да судтаыс ӧтвыв оз вермы лоны 203 сантиметрысь унджык.
Мынтысьтӧг багаж нуан нормаяс улӧ оз веськавны:
· пемӧсъяс (синтӧм да омӧля аддзысь пассажиръясӧс новлӧдлысь понъяс кындзи);
· габаритъяслы лӧсявтӧм (гартӧм багажлӧн кузьтаыс, пасьтаыс да судтаыс ӧтвыв лоӧ 203 сантиметрысь унджык), сьӧкыд (20 килограммысь унджык) багаж; 
· дзоридзьяс, вужйӧдӧм быдмӧгъяс, сёян турун, косьтӧм быдмӧгъяс, пу да куст увъяс, кодъяслӧн ӧтувъя сьӧктаыс 5 килограммысь унджык;
· шылада инструментъяс (контрабасъяс, виолончельяс да мукӧдтор);
· ӧружье да сы дорӧ боеприпасъяс.
Лыддьӧдлӧм багаж новлӧдлӧмысь пассажир мынтысьӧ налӧн збыльвывса сьӧкта серти, мукӧд багажлӧн лыд вылӧ видзӧдтӧг. 
Кагаа пассажиръяс мынтысьтӧг вермӧны содтӧд нуны ӧти челядь коляска.
Пассажирлы, коді кӧсйӧ нуны габаритъяслы лӧсявтӧм багаж, быть колӧ юӧртны та йылысь перевозчиклы места бронируйтігӧн либӧ авиабилет ньӧбигӧн. 
Кипом кӧлуй – багаж, мый перевозчиккӧд сёрнитчӧмӧн пассажир вермӧ босьтны самолётӧ ас кывкутӧм улӧ да мый тӧдчӧдӧма «Кипом кӧлуй» пасӧн.
Пассажир вермӧ босьтны самолётӧ ас кывкутӧм улӧ 8 килограммӧдз ӧти кӧлуй, мый позьӧ нуны урчитӧм багаж норма серти мынтысьтӧг:
Комиавиатранс самолётъяслӧн пассажирскӧй салонъяслысь аслыспӧлӧс тэчассӧ тӧд вылын кутӧмӧн кипом кӧлуй 1 месталӧн габаритъясыс оз вермыны лоны унджык 35x22x25 сантиметрысь (пассажирлӧн креслӧ улын) либӧ 11х47х30 сантиметрысь (пассажирлӧн креслӧ весьтын пӧдласян багаж отсекын).
Урчитӧм багаж нормаысь кындзи пассажир вермӧ мынтысьтӧг босьтны содтӧд кӧлуй, мый эз сет багажӧ да нуӧ сьӧрсьыс:
· аньлӧн неыджыд сумка либӧ портфель; вылыс паськӧм; лэбигӧн лыддянтор; лэбигӧн кагалы сёян-юан; портпледын костюм; кагаӧс новлӧдлан потан да мукӧдтор.
Колльӧдысьтӧг мунысь челядь
«Комиавиатранс» акционер котыр оз новлӧдлы 12 арӧсысь ичӧтджык челядьӧс верстьӧ колльӧдысьтӧг. Кык арӧсӧдз кага вермӧ лэбны самолётын пассажиркӧд, кодлы тырис 18 арӧс: бать-мамкӧд, ныв-пи пыдди босьтыськӧд, тӧралыськӧд либӧ тӧждысьыськӧд. 
Кык арӧсӧдз кагаа пассажирӧс Embraer-145LR самолётлӧн пассажирскӧй кабинаын позьӧ нуны веськыдладорса креслӧяслӧн 3, 7, 11, 15 да 18-ӧд радъясын, сы вӧсна мый тайӧ местаяс весьтын эм 3 маскаа кислород сетан генератор. Веськыд радса мукӧд креслӧ весьтын эмӧсь 2 маскаа кислород сетан генераторъяс. Шуйгаладорас став креслӧ весьтын эм ӧти маскаа генератор, 18-ӧд рад кындзи, кӧні пуктӧма 2 маскаа генератор.
